
Պատասխանեք հայրապետական 
օրհնության վերաբերյալ հարցերին
Նախագահ Ռասսել Մ. Նելսոնը կիսվել է․

[Հայրապետական օրհնությունը] արժեքավոր է: Այն անձնական սուրբ գրություն է ձեզ 

համար: Այն հայտարարում է ձեր հատուկ ծագման մասին: Այն հիշեցնում է ձեզ անցյալի հետ 

ձեր կապի մասին: Եվ այն կօգնի ձեզ իրագործել ձեր ապագա ներուժը: Բառացիորեն, ձեր 

հավատարմության շնորհիվ դուք կարող եք ստանալ այդ օրհնությունների կատարումը Տիրոջ 

կողմից: (Ռասսել Մ. Նելսոն «Thanks for the Covenant» [Բրիգամ Յանգ Համալսարանի հոգևոր 

հավաք, նոյեմբեր 22, 1988], 5)

Յոթանասունից երեց Կազուհիկո Յամաշիտան վկայել է․

Ես հաճախակի և աղոթքով կարդում եմ իմ հայրապետական օրհնությունը, այն միշտ ինձ 

քաջալերանք է տալիս: Ես գիտակցում եմ, թե ինչ է Տերն ակնկալում ինձնից, և դա ինձ օգնել է 

ապաշխարել և խոնարհ լինել: Երբ կարդում եմ այն և խորհրդածում դրա շուրջ, ես ցանկանում 

եմ արժանի ապրել` այդ խոստացված օրհնությունները ստանալու համար: . . .

. . . Ես բերում եմ իմ վկայությունը, որ Երկնային Հայրը և Նրա սիրելի Միածին Որդին՝ Տեր 

Հիսուս Քրիստոսը, ապրում են: Նրանք սիրում են մեզ: Հայրապետական օրհնությունները 

սրբազան պարգևներ են Նրանցից: Երբ ստանաք ձեր օրհնությունը, դուք կգիտակցեք և 

կզգաք, թե որքան են Նրանք սիրում ձեզ, և որքան են Նրանք կենտրոնացած ձեզ վրա անհատապես: 

(Կազուհիկո Յամաշիտա «Երբ ստանալ ձեր հայրապետական օրհնությունը», Լիահոնա, մայիս 2023, 90)

Երիտասարդ կանանց նախկին գերագույն նախագահ քույր Բոննի Հ. Քորդոնը կիսվել է.

ԵԶՀ համաժողովի ժամանակ ես հանդիպեցի երկու երիտասարդ կանանց, ովքեր 

մաքառումների մեջ էին: Նրանցից յուրաքանչյուրը բացել էր իր հայրապետական 

օրհնությունը, և կրկին բացահայտել էր Տիրոջ սերն ու առաջնորդությունը անձամբ իր համար։ 

Գտեք ձեր հայրապետական օրհնությունը, անհրաժեշտության դեպքում մաքրեք փոշին, բայց 

հաճախ ուսումնասիրեք այն: Եթե չունեք հայրապետական օրհնություն, ստացեք այն առանց 

հապաղելու: Մի հապաղեք պարզել, թե Տերն ինչ է ցանկանում ասել ձեզ հիմա այն մասին, թե 

ով եք դուք: (Բոննի Գ․ Քորդոն, «Եկեք Քրիստոսի մոտ և մենակ մի եկեք», Լիահոնա, նոյեմբեր 

2021, 10)

